
Durante o ano 2015, 0s recursos
humanos e econémicos do Mu-
seo do Pobo Galego mantivéron-
se nos niveis de anos anteriores.
Porén, a actividade dos distintos
departamentos e servizos man-
tivose a un nivel claramente
satisfactorio, en boa medida
grazas a participacion de persoas
voluntarias nas diferentes tarefas.
Esta contribucion constitlie unha
das claves imprescindibles do
sustento do traballo ordinario e
extraordinario, que se traduce
nas actividades que, dun modo

sucinto, se relacionan a seguir.

1. OBRAS
E INSTALACIONS

Afalta dos orzamentos que permitan
abordar obras de maior contia, as
intervencions cinguironse a mellorar as
instalacions e resolver os problemas mais
agudos

Procedeuse a colocacion de material de
illamento e falsos teitos na a sur.

Instalacion de elementos de seguridade
contra incendios e cdmaras na a sur.

Renovacion do alumeado de emerxen-
cia.

Substitucion da porta cortavento do
vestibulo por unha porta automatica.
Colaboraron na elaboracion dos planos e
na supervision da instalacion os arqui-
tectos Xerardo Estéverz e Laura Saavedra
Delgado.

Estase a adaptar o local antes ocupado
pola tenda, na a oeste do claustro, como
aula para actividades do DEAC.

Correccion de humidades no claustro,
reparacions de pintura e carpintaria e
reposicion de elementos da instalacion
eléctrica.

2. COLECCION

Total rexistros: 12.210

Ingresos 2015: 201

Doazéns: 178

Depdsitos: 6

Compras: 17
DOAZONS

FERNANDO AcURA CASTROVIEJO: Un
conxunto de 114 pezas que incliien moe-
das gregas e romanas, medallas de época
moderna e contemporanea e obxectos
relixiosos

FamiLia ALVAREZ CACCAMO; Cadeira,
mesa e outras pezas de escritorio que per-
tenceron a Xosé Marfa Alvarez Blazquez

Ma JosSEFA CACHEIRO GALLEGO: dous
cadros, un retrato dun coengo de 1852,
asinado por Vidal e outro de Villafinez co
titulo Cruceiro de San Lourenzo

RAQUEL CasAL GARcia: Conxunto de
pezas de louza, procedentes de Campelo
(Poio)

FAMILIA LoJo LESTON: varias pezas de
roupa masculina vilega, de moda interna-
cional

FERNANDO MANUEL DA SILVA PAZOS: un

traxe feminino procedente de Escarabote
(Lampdn, Boiro) composto de vasquifia,

mantelo e mantela

MIGUEL MARTINEZ LOSADA E M2 LuisA
VAzQUEZ PEREZ: Un cobertor de lifio e
la de gurullo espeso que a avoa da do-
nante prestara a Exposicion Iberoame-
ricana de Sevilla de 1929, onde figurara
exposta na reconstrucion dunha casa
labrega galega a cardn do Pavillon de
Galicia.

FAMILIA DE SALVADOR REI RODRIGUEZ;
Un debuxo de Castelao, de Cousas da
vida, co titulo “Non hai homes, que se os
houbera...”

DEPOSITOS

CLODIO GONZALEZ PEREZ: varios debu-
x0s de autores contemporaneos

ROSINA VIDAL-PAZOS Diaz: unha zanfo-
na que herdou do seu pai D. Raimundo
Vidal Pazos, e que pertencera a Faustino
Santalices

Relacién doantes (2015)

Fernando ACUNA CASTROVIEJO
Isabel AGUIAR GRANDE

FAMILIA ALVAREZ CACCAMO

Ma Josefa CACHEIRO GALLEGO
FAMILIA CARBALLO ARCEQ
Raquel CASAL GARCIA

Angel CERVINO

David CONDE LOURIDO

Ramaén FOLGAR POMAR

Teresa GARCIA-SABELL TORMO
Clodio GONZALEZ PEREZ

FAMILIA LOJO LESTON

FAMILIA SALVADOR REY RODRIGUEZ
Fernando Manuel DA SILVA PAZOS
Lino LEMA BOUZAS

Rosa M2 MENDEZ GARCIA

Ma Camino NOIA CAMPOS

Miguel MARTINEZ LOSADA e M2 Luisa
VAZQUEZ PEREZ

Alvara de la VEGA

Rosina VIDAL-PAZOS DIAZ

CONSULTAS E REPRODUCION
DE FONDOS

Total consultas: 49

Tipo de solicitantes:

Particulares 35

Entidades 10

Empresas de xestion
cultural




Entre as consultas podemos salientar:

Excma. Deputacion Provincial da Co-
runa. Visita dos técnicos de Patrimonio
para a actualizacién do inventario do
fondo do Antigo Hospital Real deposita-
do no Museo. Elaboracion dun informe
e inventario destas pezas.

Excrna. Deputacién Provincial de Lugo.
Centro de artesania e desefio. Estudo
das zanfonas da coleccion do MPG para
inclufr nunha paxina web

Consello da Cultura Galega. Fotografias
de diferentes pezas da coleccion para
incluir no proxecto expositivo Galicia
100. Algunhas delas seran prestadas
para a exposicion que terd lugar no
2016.

Outras entidades: Arquivo de Galicia -
Cidade da Cultura, Concello de Santia-
go de Compostela, Concello de Fene,
Concello de Teo, Biblioteca Publica
Anxel Casal, Casa-Museo Rosalia de
Castro e Museo Marea de Porto do Son

Entre os particulares destacan alumnos

da USC e da Universidade de Barce-

lona asi como profesores da USC e da
Universidade do Porto. Da Universidade |
de Alacante consultou os fondos de

epigrafia o Prof. José Manuel Abascal,

catedratico de Historia Antiga para a
actualizacién do ficheiro estable do Cor-

pus Inscriptionum Latinarum, proxecto

fundado por Th. Mommsen e que ten a '
sta sede na Berlin-Brandenburgische

Akademie der Wissenschaften.

PRESTAMOS EXPOSICIONS

Memorias de familia: a doazén
Vilarifio Pintos no Arquivo de Galicia.
Organizada pola Fundacién Cidade da
Cultura de Galicia: varias pezas de indu-
mentaria doadas pola familia Vilarifio
Pintos.

20 formas de cambiar o mundo. Orga-
nizada polo Museo-Fundacion Eugenio
Granell: unha coroza de xuncos

Eugenio Montero Rios: O Xuriscon-
sulto e o Politico na Compostela

do seu tempo. Organizada pola USC.
Varias pezas do Fondo do Antigo Museo
Municipal.

Unha ollada ao pasado. Coleccién
Uxio de la Riva. Organizada polo
Consorcic de Santiago. Coleccién de
Postais de Compostela reunida por Uxio
de la Riva

OUTROS

Estase colaborando coa Fundacién
Cidade da Cultura de Galicia nun
proxecto expositivo sobre a historia

da indumentaria e do téxtil en Gali-
cia. Esta mostra, con sede no Museo
Centro Gaids e comisariada por Miguel
Anxo Seixas Seoane, ten prevista a sua
celebracion entre marzo e setembro de
2016. A colaboracién concrétase, alén
do préstamo de pezas da coleccion

do Museo, no asesoramento en mate-

ria de vestimenta tradicional galega,
seleccionando entre as coleccidns de
museos e particulares de dentro e fora
de Galicia, as pezas mais axeitadas ao
rigor expositivo e a tematica historica
da exposicion. Ademais, redactouse

o texto dun capitulo do catalogo e
levouse a cabo, nas dependencias do
Museo do Pobo Galego, a montaxe de
diferentes traxes para a realizacion das
fotografias que tamén seran incluidas
no catalogo con cadansua ficha. Todo
este traballo de colaboracion estd a
cargo da responsable do departamento,
Belén Saenz-Chas.

3. BIBLIOTECA
E ARQUIVO

RELACIONS INSTITUCIONAIS

Dentro da lifia de promover os seus fon-
dos, facilitar a stia consulta e preserva-
los dunha manipulacién innecesaria o

Museo do Pobo asinou un convenio coa
Xunta de Galicia para incorporar parte
do fondo bibliografico as plataformas
dixitais: Galiciana e Europeana.

En representacion das bibliotecas
privadas no Consello de Cooperacion
Bibliotecaria de Galicia asistiuse a
xuntanza anual que se celebrou o
pasado 9 de setembro na Biblioteca de
Galicia.

0 12 de novembro don Xosé Alvarez
Céccamo en representacion da familia
Alvarez Caccamo asina a acta de
doazon da Biblioteca do eximio investi-
gador e editor don Xosé M2 Alvarez
Blazquez, que fora vicepresidente do
noso Padroado.

No mes de outubro, dentro da politica
de intercambio de duplicados, fixose-
lle unha entrega de 112 exemplares &
Biblioteca Universitaria de Santiago.

INGRESOS

O incremento dos fondos, libros e
documentos, foi importante tanto pola
cantidade como pola sla relevancia.
Compre destacar pola sla importancia
e volume:

FAMILIA MARTUL ToBio: No mes de
marzo entregan unha carpeta con
documentacion, nomeadamente
correspondencia dos anos 1950-1980,
pertencente ao seu pai don Pedro Mar-
tul Rey (1909-1982), profesor exiliado
e fundador do Institute Hispano-Mexi-
cano Ruiz de Alarcon. Esta documen-
tacion simase a cedida con anteriori-
dade referente principalmente a stia
estada en México.

APAGA: A xa extinta Asociacion de
Arquedlogos de Galicia, achegan, 0 28
de abril, diverso material relacionado
co funcionamento da Asociacion.




ANA MATEOS CATALOGANDO O FONDO BIBLIOGRAFICO

FUNDACION ALEXANDRE BOVEDA: O 26
de maio deposita no Museo do Pobo
Galego o arquivo do escritor, politico e
fundador das Irmandades da Fala.

MERCEDES Rozas: A recofiecida critica
de arte e comisaria de exposiciéns, fai
0 3 de xufio unha importante doazén
de libros de arte contemporanea, con
numerosas referencias 4 arte galega.

E preciso sublifiar que ao longo de todo
este ano, usuarios, socios ou patrons
foron entregando diverso material do-
cumental (libros, revistas, carteis, mapa,
folletos, documentos histéricos....)

Monografias

Doazéns 4,409

Producion propia

Total ingresos 2015

Total rexistros,

bibliegraficos

Total volumes 73.592

Publicaciéns Periédicas
Neste periodo entraron 284 exemplares

que completaron colecciéns do fondo
historico ou correspondentes a revistas

€n curso.

Total de revistas (tftulos) 2.012
Revistas en curso 170

Total de exemplares 45,986

PROCESO TECNICO
E RECURSOS HUMANOS

A mision da Biblioteca do Museo é,
como corresponde a unha biblioteca
especializada, preservar e transmi-
tir o legado cultural que atesoura,
potenciando ao maximo o acceso e o
uso & informacién que os usuarios lle
demanden.

Dentro destas lifias xerais, com(ns aos
fins de todas as bibliotecas e centros

de investigacion, a Biblioteca do Museo
procura, por unha banda, a colabora-
cion dos seus socios e patréns naquelas
tarefas mais puntuais nas que estes
poden aportar a sta formacién e a stia
experiencia,

A Biblioteca pode acometer, asi, a orde-
nacion, catalogacion e posta  disposi-
cién dos usuarios de fondos especiais,
como os da prensa politica e educativa,
asi como daqueles documentos, panfle-
tos, carteis, etc., que acompafian a este
tipo de publicaciéns e que son, as mais
das veces, dificiles de datar e localizar,
pero moi importantes para a historia e
a realidade cultural e social de Galicia, a
correccion do catalogo de autoridades
e arestauracion de impresos. Achegan
tamén as stias suxestions & hora de
elaborar protocolos e normativas, ou na
valoracion e taxacion de fondos.

Neste ano continuaron con nés tra-
ballando nas tarefas anteditas: Marivi
Pardo, Queca Cacheiro, Ana Mateos,
Encarna Otero, Maria Tilve, Xosé Manuel

Gonzélez Monje e Carme Lopez Beiras.

Compre agradecer tamén a puntual e
xenerosa colaboracion de J. Ignacio
Garcia na restauracion de urxencia dun
documento medieval, e de Antonio
Lorenzo Fraiz na clasificacidn da corres-
pondencia de A. Rodriguez Fraiz.

Por outra banda, a Biblioteca e Arquivo
favorece e exerce tarefas de formacidn
con aquelas persoas que, estando a
cursar mestrados ou cursos de especia-
lizacion, precisan de practicas que lles
amosen o decorrer cotian dun centro.
Asi os estudantes de Historia, Xabier
Bugueiro, Fernando Varela, Xeila Lueiro,
Jes(s Fernandez, Ana Sampedro e
Marta Blanco, as estudantes de Arte,
Cristina Gonzalez e Elena Rey Sierra
realizaron traballos bibliograficos ou
documentais relacionados coa sta
especialidade. Asi mesmo estiveron
connosco dentro do programa de
voluntariado da USC Damaso Alonso e
Laura Formoso.

SERVIZOS E ACTIVIDADES

O acceso ao catalogo on line da biblio-
teca superou as 8.500 consultas. A estas
hai que engadirlle as telefonicas e as
presenciais con mais de 266 usuarios
entre xaneiro e decembro. © nimero de
libros e revistas consultadas superou
neste periodo os 2.000 titulos.

No arquivo, foron os fondos de Antonio
Fraguas, Manuél Beiras e Blanco-Cice-
rén os mais consultados.

Centros de traballo e procedencia dos
usuarios:

Biblioteca Anxel Casal
Biblioteca de Galicia (Gaias)
Biblioteca Universitaria USC

Brandenburgische Technische Universi-
tat (Alemafia)

Centro Ramon Pifeiro

©

Concello de Santiago: Cbradoiro de
Emprego

Conservatorio de Musica de Santiago
EASD Mestre Mateo

Escola Técnica superior de Arquitectura
de A Coruna

Escuela de Arte de Madrid

Fundacion Juana de Vega: Escola Gale-
ga da Paisaxe

Instituto de Estudios Galegos P. Sar-
miento

MaOs innavacion social (empresa
cultural)

Museo de Ribadavia

Museo MARCO (Vigo)

Museo Ramon M. Aller Ulloa de Lalin
Muséu del Pueblu d’Asturies

Servizo de Conservacion e Restauracion
de Bens Culturais

SX (empresa cultural)

Trivium ECT (empresa cultural)
UNED-Carlos IlI

Universidade Complutense de Madrid
Universidade de Birmingham

Universidade de California (Santa
Barbara)

Universidade de Galway (Irlanda)
Universidade de Oviedo
Universidade de Santiago
Universidade de Vigo
Universidade do Porto

Universidade G. D’Annunzio de Pescara
(Italia)

Préstamo e reproducion de
fondos:

O documento cofiecido como “Cédice
de Ldpez Ferreiro”do fondo Blanco-Ci-
cerdn relativo ao “Fuero Juzgo”, foi me-

recente dun detallado estudo por parte
dos profesores Ménica Castillo Lluch

e Ricardo Pichel Gotérrez e publicado
en Estrasburgo (Revue de Linguistique
Romane, T. 79).

A presentacion deste traballo no Il
congreso Internacional de Linglistica
Historica celebrado en Santiago susci-
tou o interese do profesor emérito da
Universidade de California, Dr. Harvey
Sharrer, responsabel, da BITAGAP

1 DULS h
&) ientef

(Bibliografia de Textos Antigos Galegos
e Portugueses) para incluilo na base de
datos PhiloBiblon.

Camifio de Santiago. A Orixe, exposi-
cion organizada pola Fundacion Cidade
da Cultura (marzo-setembro).

Compostela rupestre. Exposicion
organizada polo concello de Santiago
no centro de interpretacién de Arte
Rupestre de Villestro (marzo-xullo).

Reproducion de fondos da coleccion




cartografica Clodio Gonzalez Pérez para
Cdtedra: Rev. de Invest, de Estudos
Eumeses e para o xornal Opinién da
Coruria.

O Museo Provincial de Lugo solicitou a
reproducion de documentos do Fondo
Blanco-Cicerdn referentes a coleccion
de torques.

Informacion e reproducion de docu-
mentacion varia para o Arquivo Munici-
pal de Teo.

INTERCAMBIOS E DOAZON DE
FONDOS

Institucionais:

ASolaina, Asoc. Def. Patrimonio

Arch. Religiosidad Popular de Valencia
Artziniega Museoa

Asoc. Amigos do Museo de Viladonga
Asoc. Escritores en lingua galega
Asoc. Francisco Asorey

Bib. Mpal. Rocha Peixoto. Poboa de
Varzim

Cabildo Insular de [a Palma

Casa da Xuventude de Ourense
Casa das Artes (Vigo)

Centro de Estudios Extremefios
Centro Etnogr. da Terra de Montes
Centro Ramon Pifieiro

Colexio de Navia “Dr. Monje”
Colexio Peleteiro

Concello de O Covelo

Concello de Oroso

Concello de Pontedeume (Bib.Mpal)
Concello de Verin

Conselle da Cultura Galega
Consorcio da Cidade de Santiago

Deputacion de A Corufia

Deputacion de Lugo

Dep de Ourense

Deputacion de Pontevedra
Ediciéns Positivas

Eixo Atlantico do NO Peninsular
Fundacién Barrié

Fundacién Bautista Alvarez
Fundacion Castelao

Fundacion Cidade da Cultura-Gaids

Gamela, A.C. e trad. Marifieiras (Cabe de
Cruz)

Goberno Vasco. Serv. Publicacions
Grupo Filatélico de Noia
Inst. de las Identidades. (Salamanca)

Inst. de Estudios Galegos P. Sarmiento

Inst. Juan Gil Albert (Alacante)

Musée Int. du Carnaval et du Masque
Binche (Bélxica)

Museo Arqueoloxico de Alacant
Museo Arg. Prov. de Ourense
Museo da Terra de Melide
Museo de BB AA de A Coruria
Museo de Pontevedra

Museo de Zaragoza

Museo Etnologico J. Caro Baroja
Museo Etnoloxico de Ribadavia
Museo Mpal. Ramén Ma Aller
Museo Provincial de Lugo
Museu de Ovar (Portugal)

Museu Valencia de Etnologia

Os ALUMNOS XABIER BUGUEIRO E FERNANDO VARELA CLASIFICANDO O MATERIAL DE XOAN MORENG

Obradoiro da Historia Brisset Martin, X. Méndez Garcia, R.
Real Academia Galega Caamano, M Neira Pereira, H*
Real Inst. Estudios Asturianos Davila, Luis Nifie Fernandez, A*
Revista Arkeuiska Delgado, Esperanza Ortiz, Samuel*
Revista Estudios Mindonienses Estévez Fernandez, X. Pazos, Andrés
Revista Murguia Fandino, X. R. Quintas Suarez, M*
SCRD Fillos de Qis (Coiros) Farifia Busto, F* Rozados, J.A
Seminario Diocesano (Lugo) Fernandez Cervifio, M2 X. Rozas, Mercedes *
Universidade de A Corufia Fernandez-Cid Fenollera, A Santos, Carlos”
Universidade de Santiago Gallego, Mario” Sanjiao, Fuco
Universidade de Vigo Garcia Orellan, Rosa* Seixas, Miguel Anxo
Particulares: Gonzalez Pérez, Clodio* Soeiro, Teresa”
Acufa Castroviejo, F. Gonzalez Reboredo, XM Soutelo Vazguez, R. ™
Acufa, Ana* Gomez Veiga, Jose Vilar Alvarez, M.*

Bas Lopez, B. Labrador Herraiz, J.J.* Villanueva, C.”
Beramendi, J Lema Bouzas, L. *doazon de libros da sta autoria.

4. EXPOSICIONS

Ao longo do anc 2015 organizaronse
dez exposicions temporais:

Premio de Creacién Fotografica Luis
Ksado (1997-2012)

14 xaneiro-17 febreiro. Producion da
Deputacion da Cerufia. Comisariade:
Xurxo Lobato.

Exposicion antoloxica da primeira
década do Premic de Fotografia que
convoca a Deputacién da Coruia. Foi
inaugurada polo presidente da Deputa-
cion, D. Diego Calvo Pouso. Os fotogra-
fos participantes, gafiadores das dez
edicions, son Amador Modesto Blanch,
Diego Verges, Javier Arcenillas, Miguel
Harguindey, José Miguel Riopa, Fernan-
do Fernandez Paez, Vari Caramés, Peter
Marlow, Xulio Villarino e Xosé Abad.

O UNIVERSO DE ROBERTO GONZALEZ DEL BLANCO

O universo de Roberto Gonzdlez del
Blanco

4 febreiro-8 marzo

Con esta mostra preténdese achegar ao
publico unha ampla seleccidn pictérica
deste autor, orixinario de Ledn, pero
que pasou a maior parte da sta vida en
Santiago. A exposicion, producida polo
Museo, foi posible grazas & xenerosa
colaboracién das fillas de Gonzalez del
Blanco. Participaron no comisariado
Carmen Beiras, Rosa Méndez e Mercedes
Rozas.

Vil Mostra Arte e Solidariedade
18 marzo- 26 abril. Producién: Proxecto
Home Galicia. Comisariado: Mercedes

Rozas.

Mostra conmemorativa dos 25 anos da
creacion do Proxecto Home Galicia, que

desenvolve un programa asistencial xeral
de rehabilitacion e reinsercion de persoas
adictas. Participan mais dun cento de
artistas galegos, co comisariado de Anton
Sobral e Mercedes Rozas.

Na inauguracion estiveron presentes
moitos dos participantes. Presidiron o
acto, xunto co director do Proxecto Home
Galicia e o presidente do Padroado do
MPG, o presidente da Xunta de Galicia,

o alcalde de Santiago, o conselleiro de
Cultura e 0 arcebispo de Santiago.

Entre amigos. 82 bienal de fotogra-
fia etnogrdfica de socias e socios do
Museo

9 maio-14 xufio

A mostra de fotografia etnografica das
socias e socios do Museo acolleu desta
vez 12 participantes que presentaron
mais de 100 fotografias. Todas elas,

= Museo do Poho Galego




segundo o espirito da Bienal, abordan
diferentes aspectos da Etnografia e da
Antropoloxia de Galicia.

Xosé Filgueira Valverde. Letras Gale-
gas 2015

12-31 maio

Mostra bibliografica que organiza
anualmente a Biblioteca do Museo para
contribuir a difusion da obra do autor
homenaxeado. Neste caso tratabase,
ademais, dun patron fundador do
Museo.

Dionisio Tasende. De homes... e
mulleres

4 xufio-5 xullo. Producion do CGALL
Comisariado: José Caruncho.

A exposicion recupera a obra deste
fotégrafo coruniés a través da exhibicién
dun total de 81 das stias imaxes tomadas
en Galicia entre 1955 e 1979. Dionisio
Tasende descubriu a fotografia aos 14
anos de forma intuitiva e autodidacta,

As imaxes fotograficas foron marcando
momentos decisivos da stavida, e a fo-
tografia converteuse na sa gran paixon,
4 que se dedicou con teson e paciencia.
Pertenceu & xeracion de fotégrafos

que nos anos 50 formaron a Seciedad
Fotografica de La Corunia, que conseguiu
organizar saléns fotograficos nacionais e
internacionais e realizou actividades cara
a divulgacion da fotografia.

Ramén Sdnchez Estalote. Memoria
dun tempo

7 xullo-13 setembro. Produciéon do
Consorcio de Santiago. Comisariado:
Mercedes Rozas

Sanchez Fstalote foi un deses fotogra-
fos de rtia aos que non lle gustaba o
estatismo da fotoestudo, detestaba a
insistencia nos mesmos fondos e nas
mesmas poses. Xunto aos encargos
“alimenticios”, retratos de personaxes

@ Museo do Pobho Galego

RAMON SANCHEZ ESTALOTE. MEMORIA DUN TEMPO.

da xerarquia politica e relixiosa,
desfiles e procesions, vistas da
catedral, necesitaba o balbordo das
aglomeracions nas festas, o axitado
ambiente dunha mana de feira cu o
simple paso das nubes. Asi, deam-
bulou durante mais de seis décadas
por Compostela, e cando a cidade
de nacemento le quedaba pequena
trasladabase ata Os Cantons da Co-
rufia ou ao barrio do Berbés en Vigo
para facer os seus estudos de luces

e sombras, ambientes e escenas da
vida cotia.

Débedas e Préstamos. Esculturas de
Gonzalo Sarasquete

14 xullo-6 setembro. Coa colaboracidn
do Concello de Ribeira.

Gonzalo Sarasquete (Santa Uxia de
Ribeira,1961), licenciado en Belas Artes
pola Universidade de Salamanca,




GALICIA MAXICA. REPORTAXE DUN MUNDO DESAPARECIDO

inicia 0 seu camifio na década dos
oitenta baixo a influencia do grupo
Atlantica, co cal comparte a idea his-
toricista de resaltar o compromiso da
arte coas raices.

Nesta mostra, a interrelacion da sda
obra formulase, en clave contem-
poranea, coa estética do barroco de
placas compostelan gue implanta
Simén Rodriguez en fachadas como

a do convento de Santa Clara. Nun
dinamico xogo de volumes e luces, 0s
cilindros, molduras e volutas do grani-
to galego convértense en significados
actuais materializados pola potencia
expresiva da lousa.

X Proxecto-Diddctico Antonio Fra-
guas

25 setembro-15 novembro. Co patro-
cinio da Secretaria Xeral de Politica
Linguistica.

Mostra da IX edicion do Proxecto
Didactico Antonio Fraguas, na que se
resolveu, por unanimidade, premiar
na modalidade de Ensino Primario o
CEIP O Pombal, de Vigo, polo traballo

“Lavadores. Pasado e presente da
nosa parroquia”. Na modalidade de
Ensino Secundario o premio foi para
o |ES Pintor Colmeiro de Silleda, polo
proxecto “A paisaxe lendaria e toponi-
mica do concello de Silleda”.

Galicia méxica. Reportaxe dun
mundo desaparecido. Gustav Hen-
ningsen. Fotografias etnograficas
(1965-1968)

26 novembro-31 xaneiro. Co patro-
cinio da Deputacion da Corufia e a
colaboracién do Instituto da Lingua
Galega - USC.

Gustav Henningsen chega en outubro
de 1965 a Galicia, encamifiado por
Julio Caro Baroja, coa intencion de
facer un estudo sobre as crenzas na
bruxeria. Instala a stia base en Ordes
e durante 20 meses realiza traballo de
campo polas catro provincias galegas
e 0 occidente de Asturias.

A exposicién éntrase nas imaxes das
terras de Ordes. Cincuenta anos mais
tarde de seren tomadas, a revision
destas fotografias testemuna a evo-

lucién e o cambio social en positivo
qgue experimentaron as comarcas do
interior de Galicia.

Compre facer mencién da colabora-
cion da patroa Mercedes Rozas, que
sempre presta o seu valioso apoio na
programacion e organizacion das ex-
posicidns temporais. Ademais, entre
o cadro de persoal do Museo, destaca
neste capitulo a dedicacion de David
Conde Lourido e Manuel Vilas Tubio.

5. EDUCACION E ACCION
CULTURAL

Os servizos do DEAC estan a ser
usados por unha media dunhas 9.000
persoas anuais, contabilizando aos
grupos, 4s persoas que procuran ase-
soramento, as colaboracions a través
das entidades socioculturais ou os e
as asistentes as actividades de tipo
cultural. Aproximadamente a metade
débese 4 atencion directa nas instala-
ciéns do Museo a través da programa-
cién para grupos, por parte das duas
persoas adscritas ao departamento,

a coordinadora, Ana Estévez, e mais
Carme Campo.

)

A maior concentracién de usuarios e
usuarias dase entre marzo e xufio de-
bido a un maior nimero de saidas dos
grupos escolares e tamen a concen-
tracion de outras actividades do DEAC
durante estes meses.

Alinteraccion que se produce a traves das
redes sociais, a cargo neste momento do
DEAC, suma tamén persoas que partici-
pan da vida do Museo.

Accion educativa e sociocultural

Rematouse o traballo coa Asociacion Ga-
lega de Enfermos de Alzheimer (AGADEA)
de realizacién dunha guia para o uso do
Folclore como recurso nos programas de
apoio para as persoas afectadas por esta
enfermidade. Esté pendente a stia edi-
cion dixital para o que estamos & procura
dos medios que a permitan.

Contintia a colaboracion con entidades
aducativas como a Escola de Musica Play
que volveu a organizar 0 seu concerto
de fin de curso no Museo cun progra-
ma que acolleu desde Bach a Polca de
Burela, interpretadas en distintas salas
do Museo polo alumnado da Escola.
Tamén iniciamos este ano o programa
Relatos Transversais. Qutras narrati-
vas do Museo, no que pretendemos
que a través de distintas disciplinas e
co formato de obradoiro se exploren
ferramentas coas que os e as usuarias
do Museo poidan construir e transmitir
asua lectura do Museo. Esta primeira
edicion estd a traballar coa videocrea-
cién para participantes maiores de 65
anocs. O obradoiro remataré en febreiro.
Ademais da empresa Videodinamizarte
que desenvolve esta proposta contamos
coa colaboracién da antropéloga visual
portuguesa Ana Rita Matias que fara un
estudo final dos produtos audiovisuais
que resulten do obradoiro,

Qutra das colaboraciéns durante 0 ano
2015 produciuse con Feitoria Verde, unha
cooperativa de producién en ecoloxico

)

MASCARAS TRADICIONAIS. MADAMAS E GALANS

que tamén ten vertente formativa. Con
ela, levamos a cabo acciéns e obradoiros
de participacion socioambiental no mes
de maio, co gallo do Dia Internacional
dos Museos, dedicado a relacidn entre
0s museos e a sustentabilidade, Tamén
no Nadal, neste caso, sobre o consumo
responsable e a pegada ecoloxica.

En outubro comezou a programacion
escolar 2015-2016 con novas propostas
|Udicas e practicas. Desefiouse tamén
un programa de aproveitamento didac-
tico con actividades autdnomas para
aqueles grupos aos que o DEAC non
pode atender directamente no Museo,
ben por horario, ben por que a deman-
da excede a capacidade do persoal.

Outras actividades que se desenvolve-
ron durante este ano foron:

Mdascaras tradicionais. Madamas e
Galéns. Desde hai tres anos durante o

Entroido, convidase a persoas e enti-
dades implicadas na recuperacion das
mascaras tradicionais. Nesta ocasion a
palestra da Asociacion Meiramar-Axou-
xeres acompanouse da actuacion das
Madamas e Galans de Meira (Moafia).

Café da Memoria co gallo do 8 de mar-
70 dedicado s mestras. Puxeron voz ao
relato Maria JesUs Fernandez, Paz Lopez
Facal e Maria Esther Rodriguez Losada.
Pilar Sampedro moderou o parladoiro e
xunto con Maria Xosé Tilve encargaron-
se das entrevistas previas e da realiza-
cién do guidn.

Desde hai xa catro anos conmemora-
mos o Dia Internacional dos Museos
de maneira conxunta co Museo das
Peregrinacions, Museo Granell, CGAC,
Museo Catedral, MUPEGA e este ano
uniuse tamén o Museo de Historia Natu-
ral da USC. O lema que propuxo o ICOM
para este DIM foi Museos para unha




sociedade sustentdbel. Coordinamos
as actividades de todos os centros para
eses dias, programamos unha accion
comUn na que contamos coa cooperati-
va Feitoria Verde e 4 que denominamos
Cultivando Cultura. Para todos 0s mu-
seos participantes editamos materiais
de difusion comuins.

A programacion especifica do MPG para
0 DIM contou coa presentacién dunha

OCINEMA

ETNOGRAFICO

» familias con nenos e nenas
pequenas. Coscobellos...

personaxe do mundo
simbélico galego

. que funcicna como

guia da exposi-
cién permanente;

| proxectouse o

0 monte vecifal o
xoves 21 de maio
como parte dunha

da no lema do ICOM
de Museos para unha
sociedade sustentdbel: e
como remate desta semana,

CGAC na que actuaron “Vertixe Sonora
Ensemble” e “Cinta Adhesiva”, dias
propostas musicais actuais pero coa
mirada posta en Galicia e o galego.

Enxufio, do 2 ao 6, celebrouse a 102
Mostra de Cinema Etnografico coa
proxeccion de nove peliculas interna-
cionais de recente producién e unha
seccion conmemorativa na que se
escolleron outras nove peliculas, todas
elas galegas, proxectadas nas nove
edicions anteriores. Como actividades

nova guia de visita autonoma para

qo cesto!, recupera unha

documental En to-
das as mans sobre

programacién basea-

organizouse unha sesion verm( co

paralelas presentaronse tres proxectos
audiovisuais con obxectivos sociocul-
turais: A Pasaxe, un documental sobre
este poboado corufiés que formou
parte dunha proposta habitacional e de
integracion de Arquitectos Sen Frontei-
ras, e Fdlame de San Sadurnifio no que
a memoria desta vila e das stias xentes
recollese a través dun arquivo “on line”
desde as aulas de informatica do CeMIT.
O Chanfaina Lab, a outra iniciativa
exposta na Mostra, convida durante uns
dias a directores e directoras do cinema
galego a este mesmo concello de San
Sadurnifio para que realicen unha curta
gravada no seu territorio e interactuan-
do coa poboacion,

Nos meses de veran realizironse visitas
guiadas para grupos, visitas narradas
para familias coa contacontos Verénica
Rilo e visitas especiais para pequenos e
pequenas coas educadoras do Museo,

En setembro, o dia 12, celebrouse unha
nova edicién de A Voltas co Baile sobre
a Muifieira a cargo do recompilador e
mestre de baile Luis Prego.

Na programacion cultural houbo tres
propostas escénicas e musicais dirixi-
das a publico infantil que tiveron unha
magnifica acollida: Viaxe a Dadd o 18
de abril, espectaculo do Teatro da Se-

mente para bebés; a compariia Contos
da Boa Pipa trouxo o seu espectaculo
infantil ao Museo o 23 de outubro; e o
14 de novembro A Gramola Gominola
presentou o seu espectaculo musical
sobre a historia do rock en galego.
Todas completaron ¢ aforo.

O DEAC funciona como lugar de prac-
ticas para alumnado de titulacions
universitarias e ciclos superiores de for-
macion profesional. No mes de maio in-
corporouse ao departamento a alumna
do master de Servizos Culturais Cristina
Rodriguez Alvarez cunha bolsa Santan-
der. Aos tres meses concedeéronlle cutra
na Rede Museistica de Lugo polo gue os
tres meses restantes cubrironse cunha
graduada en Educacion Social, Manuela
Campos Vrucinic.

Na colaboracion coa institucion aca-
démica o DEAC é tamén requirido para
colaborar en proxectos sobre educacion
e patrimonio sendo asi que no mes de
xaneiro o DEAC coorganizou co departa-
mento de didactica das Ciencias Sociais
da USC un Seminario sobre Educacion e
Patrimonio.

No mes de novembro a coordinadora
do DEAC participou nunha mesa de
experiencias sobre integracion no IX
Seminario Nacional de Atencidn ao
Alumnado Inmigrante (Educar na
Diversidade Cultural desde as Ciencias
Sociais) da USC. Nesta lifia de colabo-
racions hai que comentar que se nos
entregou o informe final do proxecto
interuniversitario de [+D+i Avaliacion
Cualitativa de Programas Educativos
en Museos de Espaiia dirixido por Roser
Calaf catedratica da Universidade de
Oviedo e ao que se pode acceder desde
a paxina Web do Museo. Como remate
do mesmo, celebrouse un seminario en
Qviedo no mes de marzo no que se reu-
niu aos e as investigadoras das distintas
universidades e museos participantes
para redactar as conclusions finais. A
partir do traballo realizado durante o

©

proxecto, a sta directora e o investiga-
dor Miguel Suarez, dedicaron ao Museo
unha comunicacién que presentaron en
congresos de educacion en Barcelona e
en Portugal co titulo El Museo do Pobo
Galego como ejemplo de una museologia
y accion diddctica integradoras. Tamen
esta no prelo unha publicacion da serie
Trea Museos no que se recolle este traba-
llo e no que se incluen artigos de todas as
persoas que participaron no mesmao.

O Museo, foi convidado por Daniel Nave,
director de Etnocine, Festival de Cine
Etnografico de Belmonte e Universidade
da Beira Baixa, para participar na sesion
de apertura, na sua calidade de organi-
zador da Mostra de Cine Etnografico e
como depositario dos dereitos sobre O
carro e o Home, nunha edicion dedicada
a Galicia.

En relacion con esta area de actividade,
0 Museo xa forma parte da Coordina-
dora de Festivais e Mostras de Cine de
Galicia gue, impulsada pola Academia
Galega do Audiovisual, constituiuse este
veran.

Colaboraciéns
e agradecementos

Entidades

Academia Galega do Audiovisual, AGA-
DEA (Asociacion Galega de Enfermos de

Alzheimer), CGAC (Centro Galego de Arte

Contemporanea), Centro Vagalume de
Céritas, Escola de Musica Play, Hospital
psiquiatrico de Conxo, Secretariado
Xitano, Cineclube Compostela, CGA,
Comarca de Sobrarbe, Facultade de
Ciencias da Educacién da USC, Etnoci-
ne, Videodinamizarte.

Persoas

Francisco Araljo Ferreira, Lara Barros
Alfaro, Arantxa Estévez, Soledad Felloza,
Manolo Gonzalez, Sabela Iglesias,
Ramén Lopez Facal, Carlos Ares,

Concha Losada, Alba Nogueira, Patricia
Noya Ruibal, Encarna Otero, Adriana P.
Villanueva, Pilar Sampedro, Monserrat
Serodio Alonso, Maria Tilve, Tino Viz e
aos companeiros e as compafieiras do
Museo do Pobo Galego sen os que non
se poderia desenvolver ningunha das
actividades relatadas.

6. PUBLICACIONS

Con motivo da exposicion O universo de
Roberto Gonzdlez del Blanco, editouse
un catalogo ao coidado de Rosa Mén-
dez, Mercedes Rozas e Carmen Beiras.

O Museo colaborou na edicion do
fotolibro Catala-Roca en Compostela
1956-1965. Tratase dunha coidada pu-

0 universo de

= “Roberto
ol Gonzalez
del Blanco

GUSTAV HENNINGSEN
Fologralfas elnogrificas 1965 - 1968

Reportaxe dun mundo desaparecido




blicacién, producida por AR e Novaniké,
que retine unha escolma das fotografias
realizadas por Francesc Catala-Roca
(1922-1998) nas stas estancias en San-
tiago de Compostela, nos anos 50 e 60
do século pasado.

Co patrocinio da Deputacién da Coru-
fia, editouse o catalogo da exposicion
Galicia mdxica. Reportaxe dun mundo
desaparecido. Gustav Henningsen.
Fotografias etnogrdficas (1965-1968). O
volume conta con contribuciéns dos pa-
tréns Marcial Gondar e Xosé Carlos Sie-
rra, e un traballo de Gustav Henningsen
no que relata a stia experiencia.

7. OUTRAS ACTIVIDADES

0 27 de febreiro fixose a presentacién
publica do fotolibro Catala-Roca en
Compostela 1956-1965, editado por AR
e Novaniké coa colaboracion do Museo.
Participaron Justo Beramendi, Bieito
lglesias e Anxo Rabufial.

O 3 de marzo celebrouse unha confe-
rencia de Alba Nogueira, profesora de
Dereito administrativo da USC, sobre Os
dereitos das mulleres: o camifio andado
e o camino por facer. Estas conferencias
anuais son a contribucién do Museo &
conmemoracion do Dia da Muller.

No centenario de Xosé Maria Alva-
rez Blazquez (Tui, 1915 - Vigo, 1985)

0 Museo do Pobo Galego siimase &
celebracién da memoria do que

fora seu vicepresidente desde que
se constitle o Padroado, en xullo

de 1976, ata o seu pasamento. Con
este motivo, xoves 12 de novembro
35 19:00h celebrouse unha sesién
homenaxe sobre a sta vida e obra,
na que participaron Fernando Acufia
Castroviejo, vicepresidente do MPG,
Xosé Maria Alvarez CAccamo, escritor
e fillo do homenaxeado, Dario Xohan
Cabana, escritor e membro da RAG,
e Clodio Gonzalez Pérez, vocal da
Xunta Reitora do MPG.

HOMENAXE A LuCIANO GARCIA ALEN

O 10 de decembro organizouse unha
homenaxe pdblica en memoria do
Dr. Luciano Garcia Alén, falecido 0 16
de outubro. Foi patrén fundador, presi-
dente da Xunta Reitora, vicepresidente
do Padroado e benfeitor da nosa

institucion. Participaron o presidente
do Padroado, Justo Beramendi, o
médico Alfonso Varela Duran, condis-
cipulo do homenaxeado, o prof. Xosé
Antonio Gomez Segade polo Club
Alén Nés, Agustin Vazquez, oleiro de

©

Nifiodaguia, e Maria Garcia-Alen, filla
do homenaxeado, actuando como
presentador o patrén Xosé Ramon
Fandifo Veiga.

8. O MUSEO ACOLLE

As nosas dependencias acellen acotio
numerosas actividades organizadas
por entidades alleas, moitas veces
con colaboracion activa do persoal do
Museo.

0 25 de febreiro tivo lugar no auditorio
a presentacion da iniciativa lexislativa
popular Castelao, promovida pola
Federacion Galiza Cultura, encamifiada
aimpulsar as institucions publicas a
reuniren e faceren accesible a obra

de Castelao. O acto central consistiu

)

nunha mesa redonda de achegamento
as distintas facetas da sta figura.

0 20 de xufio presentouse a duodéci-
ma edicion do Encontro de Embarca-
cidns tradicionais, que se celebrou no
Cabo de Cruz a fin de semana do 9 ao
12 de xullo.

Entre 0 26 e 0 28 de xufio a Xunta de
Galicia utilizou as nosas dependencias
como apoio 4 organizacion da entrega
das Medallas Castelao, que se celebrou
naigrexa de Bonaval.

Os dias 16 e 17 de outubro celebrouse
o Simposio SIPLE (Sociedade Interna-
cional de Portugués Lingua Estrangei-
ra), organizado pola Academia Galega
da Lingua Portuguesa. O lema do

simposio foi “O portugués em espagos
multilingues”.

Sen tratar de ser exhaustivos, podemos
mencionar entre as entidades organiza-
doras dos actos o Concello de Santiago,
a Universidade de Santiago de Com-
postela, a Consellerfa de Medio Rural e
do Mar, a Secretaria Xeral de Cultura, a
Secretaria Xeral de Emigracion, a Direc-
cion Xeral de comercio, as Fundacions
Castelao, Pedron de Ouro e Galiza Sem-
pre, a Real Academia Galega de Belas
Artes, a Escola de Arte e Desefic Mestre
Mateo de Santiago, as asociacions

do Barrio de San Pedro, a Asociacion
Galega de Antropoloxia, Asociacion do
Traxe Tradicional Galego, a Ascciacion
de Gaiteiros Galegos, a Asociacion de
Escritores en Lingua Galega, ADEGA, a




Asociacion de Amigos dos Cruceiros, a
Sociedade Galega de Historia Natural,
ou a Consello Galego de Museos, do
que a nosa institucién ostenta a secre-
taria permanente.

Tamén os medios de comunicacién
frecuentan os espazos do Museo para
gravaren diferentes programas, nomea-
damente as produtoras que traballan
para a TVG. En todas estas emisions

0 Museo do Pobo Galego figura como
entidade colaboradora.

9. INSTITUTO DE ESTUDOS
DAS IDENTIDADES

FOROS DO IEI

A comezos de ano realizaronse novas
presentacions do libro Galicia: un pobo
con futuro? O noso devalo demografi-
co, que recolle os resultados dos foros
celebrados durante 2012 e 2013 sobre
natalidade e vellez en Galicia. O 16 de
xaneiro presentouse na Estrada, no
Museo do Mable, con Xestis Palmou,
Conselleiro Maior de Contas, o médico
Alfonso Varela Duran e Carlos Mella,
presidente da Fundacion Castelao.

Ao longo do mes de febreiro fixéronse
presentacions publicas en Vigo, Lalin
e Carballo. Encargaronse da organiza-
cién destes actos os patrons Manuel
Blanco Desar, Xosé M. Gonzalez Rebo-
redo e Manuel Vilar Alvarez,

O 2 febreiro fixose entrega a Pilar Rojo,
presidenta do Parlamento, de 77 exem-
plares da publicacion, un para cada
deputado e dous para a Biblioteca.

Inicidronse os traballos encamifiados

a organizar un novo foro sobre despo-
boamento e cultura: Terra sen pobo:

cara outra identidade. Galega?. Segui-
rase o modelo dos foros precedentes,
empezando cunha presentacién no
Museo e continuando con catro ou cin- e
co sesions en diversos lugares, sobre
unha base comarcal e adaptando a

DOROTHE SCHUBARTH GRAVANDO EN 1978

tematica ao interese local. Coordina os

traballos o patrén Manuel Blanco.

Ao tempo, vénse traballando intensa-
mente, baixo a direccién do presidente
do Padroado, Justo Beramendi, na pre-
paracién da conmemoracion do cen-
tenario das Irmandades da Fala, que
se celebra en 2016. Neste proxecto o ARD)
Museo tomou a dianteira facendo unha omaisiite
ampla convocatoria institucional, que :
achou unha resposta moi positiva.

APOI

Continta regularmente o traballo cos
materiais do Arquivo do Patrimonio
Oral da Identidade. Ende mal, os recur-
sos dispofibles non se incrementaron,
polo que o labor de dixitalizacion,
edicion, estudo etnomusicoloxico e

publicacién, que coordina en solitario  Anova méis relevante € a incorporacion
do arquivo de D2 Dorothé Schubarth,
intensificarse na medida en que o faria  gue no mes de novembro pasou quince
dias no Museo traballando intensamente
fondos achegados desde diversas fontes.  coa patroa Concha Losada no sistema

a patroa Concha Losada, non puido

necesaric o constante incremento dos

@ Museo do Pobo Galego

Muses do Poba Galego =
0 AFPDI Novas Arquivo Sonoro Actualizacions Ligazéns

Arquivo do Patrimonio Oral da Identidade

0 fondo Schubarth/Santamarina
incorpérase ao APOI

GFF o e

Pia o 1978, 8 musicaioga sulza Dorolhd Schubarth chaga o Galia para esludar & noss
misica poptar, Pars o seu trabal o4 cofaboracian d

Goutar en Filcloxia @ calwdritico da Universidade da Santege, que participou
Grectamenta na tecollign, transecon & andise dos textns. Con pare méis substancial
e matsriais recollidos no rabato de £ampo a Fundacién Ramé micia an 1864 a
publicacidn en seta volumes, baiso o lilule Cancansirs populr galige Esla cora, qu se
axusta a un sistema o estudo e indd: seia por extas
tensars, constide un corpus fundamental garm o eoflecemento do noso seeive folciénico
hitg ww fundacianbanie org/cansorisiie!

Faron cinco anos d raballa ameo por Bideas, montes e caredairas, quE non rematarsn
‘coa pubteacian dos matoriais, sendn que cruaren un vinculs permanente da musiciloga
con Galca. Algushis das persoas que Fu servinn de informantes sequen manlunds &
elacidn con ela

0s fondos orisinais chegan ao Muzea do Pobo Galege, doados pola Dra. Sehubanh para
2 sia incorparmsen #a Arquiva do Palnmonio Oral da Identicade. Durants as dlss
ulmas semanas, a Da. Schubantn veu rabaliando on estroita colaboracin £on Cantna
Loaada, patroa da instiuckdn o coordinadora do APOL, para inteqraf na amulva os
texislros £n cinte magnética ¢ mals.o material musical ¢ fexlual ssociado.

IAVOLNIQA! = YO TYHD » DINOWRLIYE OF = O

de organizacion do arquivo, categorias,
indexacion, etc., e actualizando cuestions
pendentes. Unha parte importante deste
material esté publicado nas edicions
parciais do cancioneiro realizadas pola

Fundacion Barrié de la Maza, tanto o
estudo como as gravacions, pero tamén
achega moito material inédito que pode-
mos incorporar ao APOI, por exemplo, 0s
contos recompilados nas stas recollidas e
que aumentaran o arquivo non musical.

10. OFICINA DE SOCIAS
E SOCIOS

Entre as tarefas que realizan as so-
cias e socios, estase levando a cabo
a actualizaciéon do inventariado do
material da tenda e das publica-
ciéns que estan a venda.

O sédbado 14 de marzo realizouse
unha viaxe polo concelle de Silleda.
Nela visitouse o santuario da Nosa
Sefora dos Desamparados de Aba-
des, para ollar e admirar o érgano
do século XVIII, e presentandoc o
numero 9 da revista ADRA, no cal
seinclie un artigo de investigacion
sobre esta xoia do noso patrimonio
musical. A seguir, visitouse a mamoa
da Chousa Nova e outros lugares,
como a fervenza do Toxa e 0 mostei-
ro de Carboeiro.

O Museo do Pobo Galego uniuse por
primeira vez a Feira da Primavera

da Rlua de San Pedro, cun posto de
informacion e venda de materiais. A
novena edicion celebrouse o sdbado
2 de maio.

Organizacion e montaxe da exposi-
cién “Entre amigos”, xa mencicnada
no capitulo correspondente desta
memoria.

Participacion no XIl Encontro de Em-
barcacidns Tradicionais, celebrado
no Cabo da Cruz do 9 ao 12 de xullo,
onde se colocou un posto de infor-
macion e se puxo & venda material
do Museo.

